Supliches
20a Domënia ia por l’ann Aaa
Periun!
I festejun le pröm dé dl’edema, olache Gejú Crist é ressorí dai morc 
y nes á dé la speranza te na vita nöia y eterna.
Insciö periunse che la domënia sides por nos y por döta la jënt n dé de salvëza,
de ligrëza y de forzes nöies. 
Al’atlamaziun “Gejú ressorí” respognunse “i confidun te to aiüt.”
1. Signur, i te periun che la liturgia dla parora y l’eucaristia, ch’i zelebrun la domënia, 
nes dëides da festejé y da renforzé la fede ch'i un deboriada. (chît)
Gejú ressorí - i confidun te to aiüt.
2. Signur, i te periun por düc chi che fej n sorvisc por nosta comunité cristiana, 
ch’ai pois le fá cun ligrëza y sodesfaziun. (chît)  Gejú ressorí - i confidun te to aiüt.
3. Signur, i periun che düc i cristians sais da aprijé la domënia sciöche dé de amizizia y de conferta cun te, y ciafes da te la pesc y la forza da se reconzilié un cun l’ater. (chît) 
Gejú ressorí - i confidun te to aiüt.
4. Signur, fá chi se recordunse en chësc dé santú di püri, di amará y de chi che á debojëgn de nosc aiüt. (chît)  Gejú ressorí - i confidun te to aiüt.
5. Signur, scinchi a chës porsones, che á en chësc de la fortüna da podëi palsé fora dal laur, 
la grazia da azeté ci che la domënia pó ti pité de bun por ëi instësc y por süa familia. (chît)  
Gejú ressorí - i confidun te to aiüt.
6. Signur, la domënia é le dé de tüa ressoreziun y dla creaziun nöia.
Lascia ch’i podunse esperimenté cun nüsc defunc chë domënia, 
olache sorëdl ne jará nia plü jö (chît) Gejú ressorí - i confidun te to aiüt.
Bel Dî plëgn de bunté, 
i te dijun dilan dla scincunda dla domënia. 
Cun le festejamënt de chësc de nes lasceste sintí tüa presënza che nes salva.
A te le lalt y le dilan sëgn y por döta l’eternité. Amen.
ACLAMAZIUNS - KYRIE
Signur Gejú Crist, tö ne passes nia dlungia ia, te stas chit y te conscidres nosta meseria 
y nosta fede.




Kyrie eleison / Signur, pieté!
Signur Gejú Crist, deache t'es gnü por la salvëza de düc, nes daste coraje da te cherdé en aiüt 
te nosc bojëgn.



Christe eleison / Crist, pieté!
Signur Gejú Crist, en chësc dé de domënia oste sté inanter nos, nes incundé tüa parora
de vita y speranza y tigní past cun nos.
Kyrie eleison / Signur, pieté!
 
